
Ang sitwasyon ng Sakit na Novel Coronavirus (COVID-19) ay mabilis na nagbabago, kung kaya’t ang lahat ng 

mamamayan ay hinihikayat na suriin ang COVID-19 webpage ng Department of Public Health para sa 

pangkasalukuyang impormasyon. 

 

1. Ano ang karaniwang mga sintomas ng COVID-19? 
Ang naiulat na mga karamdaman ay nagsisimula sa mga taong may bahagyang sintomas hanggang sa mga taong 

nagiging malala ang pagkakasakit, nangangailangan ng pagpapa-ospital, at pagkamatay. Kabilang sa mga sintomas 

ay ang: 

• Lagnat 

• Ubo 

• Hirap sa paghinga 

 

2. Paano kumakalat ang virus? 
Tulad ng ibang mga sakit sa palahingahan, ang pantaong coronaviruses ay pangkaraniwang kumakalat sa iba mula 

sa nahawang tao na may mga sintomas sa pamamagitan ng: 

• Mga maliliit na patak na nanggagaling sa pag-ubo at pagbahing  

• Malapitang personal na pakikipag-ugnayan, gaya ng pag-aalaga sa taong nahawa 

• Paghawak sa isang bagay o ibabaw na mayroong virus, pagkatapos ay hahawakan ang iyong bibig, ilong o 

mga mata bago hugasan ang iyong mga kamay 

 

3. Paano ko mapoprotektahan ang aking sarili habang ginagamit ang pampublikong 

transportasyon? 
Katulad ng ibang mga sakit sa palahingahan, mayroong mga hakbang na dapat gawin ang bawat isa araw-araw 

upang mabawasan ang panganib ng pagkakasakit o panghahawa sa iba ng umiikot na mga virus. Dapat kang:  

• Manatili sa tahanan kapag ikaw ay may sakit.  

• Kung posible, panatilihin ang nasa anim na talampakan ang pagitan sa iyo at ng ibang taong maaaring may 

sakit na ubo o lagnat.  

• Gumamit ng hand sanitizer na may hindi bababa sa 60% na alcohol matapos hawakan ang pangkaraniwang 

hinahawakang mga ibabaw tulad ng mga poste, turnstiles, straphangers, o hawakan. Palaging hugasan ang 

iyong mga kamay kapag nakikitang madumi.  

• Iwasang hawakan ang iyong mga mata, ilong, at bibig kung hindi pa nahuhugasan ang mga kamay. 

• Subukang gamitin ang mga bus at tren kapag hindi gaanong matao. Umalis nang maaga o atrasado para sa 

pagpunta sa trabaho kung posible. 

• Kapag dumadaan sa turnstiles gamitin ang iyong balakang o likod ng iyong kamay  

 

4. Dapat ba akong magsuot ng mask habang ginagamit ang pampublikong transportasyon? 
Ang mga indibidwal na may sintomas ng COVID-19 o mayroong COVID-19 ay dapat na gumamit ng isang 

facemask (kung may magagamit) o isang pantakip ng mukha kapag kailangan nilang umalis ng tahanan para sa 

mga pang-medikal na appointment.  

 

Ang telang pantakip sa mukha tulad ng bandana o tuwalya ay dapat gamitin ng lahat ng mamamayan upang 

matakpan ang ilong at bibig kapag sila ay umalis ng kanilang tahanan sa maiksing panahon para magkaroon ng 

mahahalagang mga serbisyo o bagay. Ang mga Sumasakay ay dapat na magsuot ng telang pantakip sa mukha sa  

panahon ng pagsakay at sa mga hintuan/istasyon kung saan may kasamang ibang mga tao. Ang mga walang telang 

pantakip sa mukha ay maaari ring takpan ang kanilang mukha sa panahon ng pagsakay gamit ang isang dyaket o 

iba pang tela. Mahalagang tandaan na ang mga pantakip ng mukha ay hindi kapalit ng panlipunang pagdistansya  

at ibang mga paraan ng pag-iwas tulad ng palagiang paghuhugas ng iyong mga kamay. Ang mga pantakip sa 

mukha na ito ay gamit upang makatulong sa pagprotekta sa iba kung ikaw ay nahawa at hindi pa nagpapakita ng 

mga palatandaan ng pagkakahawa. Tandaan na mahalagang ilaan ang mga N95 respirator at surgical mask para sa 

mga tagabigay ng pangangalaga sa kalusugan at yung mga nagbibigay pangangalaga sa mga mayroong COVID-

19. 

 

5. Sa ilalim ng Utos ng Opisyal ng Kalusugan, pinahihintulutan pa rin ba akong sumakay sa 

mga serbisyo ng pagsakay tulad ng Uber at Lyft? 
Dapat mong limitahan ang paglalakbay sa labas ng bahay sa mga gawain na itinuturing na kinakailangan, ngunit 

maaari kang gumamit ng mga serbisyo sa pagsakay hangga't ikaw ay magsusuot ng isang pantakip sa mukha sa 

oras ng iyong pagsakay. Ang mga walang telang pantakip ng mukha ay maaari ring takpan ang kanilang mukha sa 

panahon ng pagsakay gamit ang isang dyaket o iba pang tela. 

 

6. Ano pa ang ang aking maaaring gawin upang maprotektahan ang sarili? 
• Madalas hugasan ang iyong mga kamay gamit ang sabon at tubig nang hindi bababa sa 20 segundo, lalo na 

matapos manggaling sa banyo; bago kumain; at matapos ang pagsinga, pag-ubo, o pagbahing. 

• Madalas linisin at disimpektahan ang mga nahawakang bagay at ibabaw gamit ang regular na pambahay na 

panlinis na spray o pamunas. 

• Takpan ang iyong pag-ubo o pagbahing gamit ang tissue, pagkatapos ay itapon ang tissue sa basurahan. 

Kung wala kang tissue, gamitin mo ang iyong manggas (hindi ang iyong mga kamay). 

• Laging suriin ang mga maasahang pagmumulan ng mga pagbabago, tamang impormasyon tungkol sa 

COVID-19. 

o Kagawaran ng Pampublikong Kalusugan ng Los Angeles County (LACDPH, County) 

▪ http://publichealth.lacounty.gov/media/Coronavirus/ 

o Kagawaran ng Pampublikong Kalusugan ng California (CDPH, State) 

▪ https://www.cdph.ca.gov/Programs/CID/DCDC/Pages/Immunization/nCOV2019.aspx 

o Mga Sentro ng Pagkontrol at Pag-iwas sa Karamdaman (CDC, National)  

▪ http://www.cdc.gov/coronavirus/novel-coronavirus-2019.html 

o Pandaigdigang Organisasyon sa Kalusugan (WHO, International) 

▪ https://www.who.int/health-topics/coronavirus 

 

Kung ikaw ay may mga katanungan, at nais na maliwanagan, tumawag ka sa  2-1-1.  

